
ZERUKO ARGIA

Maitasunean eta elkarrizketan
oifiarritutako etxea

Zenbat buruauste gure etxeetan! Zenbat bihctz-urratu! Zen-
bat negar malko isil eta min! Izan ere nola aldatu diran gau-
zak Lehendik zer aldea dagoen!

“Nere semeak ez du igandetan mezatara joan nahi”. “Nere
alabak erri ezkontza egin du. Ez du Elizaz ezkontzerik nahi izan”.
“Ikastetxetik etxera bidali didate semea orri iraulizaille batzuk
zabaltzeagatik”.

Etxe guzietan dago zerbait. Baita onenetan ere. Zenbat gaz-
tetxo, ez denak, noski, elizara joateari utzita, sinesmeneko duda-
mudetan, arriskuzko langintzetan, orain arte aipatu ere ezin
zitezkeen gauza ezkutuak nabarmen eginaz. .

Gurasoak ikara-larriz, elkarri galdezka, elkarri aitzakiak beta-
tzen. “Ez dugu ondo ezi. Ez dugu ahaleginik egin. Zuk duzu
errua’”.

Zer gertatzen da? Egia ote?

Familia ez da guk uste dugun etxe itxi ori. Seme-alabak arris-
ku guztietatik gordeko dituen istura bat. Ez da seme-alabak
gurasoen eragina bakarrik artzen duten esparru bat. Gurasoek
dena zaitzen eta neurtzen duten ordeka bat.

Autsi dira kartzelako sarraillak. Munduko gora behera guziak
etxe barruraifo sartzen dira. Etxea zirrikituz betea dago. Itxi-
turarik gabeko zelai zabalean egurasten dira seme-alabak. Ez
dago seme-alaben lagunarterik, jolasik, libururik eta ibillerarik
zaitzerik lehen bezala. Edonork jaso dezake gaurke umeengandik
erantzun txar bat...

Zer egin ekaitzari ihes egiteko?

Ez da arresia etxe-jiran jarri behar familia salbatzeko eta
babesteko, etxeko bizilagun bakoitzaren barruan baizik. Bakoitza-
ren eginki eta arr tan eoifiarritu behar da familia: aita
edo ama edo ume edo senide izatetik sortzen diran eginkizun
eta arremanetan, alegia.

Gurasoen maitasuna da guztien abia. Maitasun ori da denak
korapillatzen dituen txibista. Ortik dator etxeko guziengana ba-
besa eta elkartasuna. Guraseen maitasun ortantxe nabariko dute
seme-alabek, aurrena senaz eta gero ezagueraz, maitatuak, onar-
tuak eta errespetatuak direla. Gurasoen maitasun ezagatik datoz
pitzatu eta ondoez asko seme-alabetara. Gurasoek ondo berotzen
duten abian ez da umerik galtzen.

Orduan bai agindu dezaketela beren seme-alabengan gurasoek.
Izan ere zer da gurasoen aginpidea? Zertarako da? Seme-alabak
beren buruen jaun eta jabe izan ditezen laguntzeko, neski. Gizon
eta emakume askeak izatera iritxi ditezen, noski. Aginpidea seme-
-alaben zerbitzuan dagoen maitasuna besterik ez da. Eta nola
maite seme-alabak elkar maite ez duten gurasoek?

Maitasunaz gaifnera, etengabeko elkarrizketa jatorra eskatzen
du Familiak: senar-emazteen, guraso eta seme-alaben, senideen,
lagunen eta irakasleen artean. Giro onek sortzen du irekitasuna
eta erantzunkizuna denen artean. Elkarren iritziak eta asmoak
trukatu. Aginpidea, elkarrizketa ori gabe, bestea zapaltzeke bes-
tctarako ez da.

Baina elkarrizketa ori seme-alaben erruz sortzen ez bada? Ikus
dezatela eman zaien agindua beren onerako eta beren askatasu-
nerako eman zaiela eta elkarrizketa, berak moztua izan dela.
Ikus dezatela, gurasoek beharturik, beste biderik ez zegoelako,
egin dutela ori. Jakin dezatela umeek ere estualdien, premien,
ezifien eta nekeen berri.

Elkarrekin ondo uztarturik joan behar dute seme-alaben ezi-
eran: maitasunak, elkarrizketak eta derrigorrak. Elkarrizketaren
bidez erabiltzen dan aginpidea, gehienetan. Maitasunean oiharri-
tzen dan derrigorrezko agindua, noizbehinka. Maitasunik edo

elkarrizketarik gabeko derrigorrezko agindurik behin ere ez.

GIiZONAZ

Arpegi erdi erdian, goitik behera
konkor luzaska bat: sudurra.

Gizon beltzak sudur beltza du,
zuriak zuria, horia horiak. Hala ere
ez dezagula pentsa gero sudurra
«txaketeroa» danik!

Zertarako dugu?

Sudurrik gabeko arpegian hutsu-
ne haundia arkituko luteke gure
begiek: «arpegi hori ez da bete
betea» esango genduke. )

Baifia sudurra ez da apaingarri
bat bakarrik; bere eginbeharrak di-
tu:

—Arnasa beharrezkoa zaigu eta
sudurretik hartzen dugu.

—Usai egin behar dugu eta su-
durrean dugu hortarako aparatoa,
usnakina.

Kanpotik ikusi ez arren, sudur
barrenean egintza bizia ari da beti.

Sudur bakoitzak bi zulo ditu:
hoietatik sartzen da arnasean har-
tzen dugun haize bizigarria. Ditu-
gunik ere ez gera konturatzen itxi-
ta dauzkagun arte; orduan bai, eta
jto ez gaitezen ahoa zabaltzen du-
gu eta lo gaudenean zurrunkak
egiten.

Sudurra zulo hauen teillatua da;
botako du nahi duan euri zaparra-
da... ez zaigu urik sartuko birike-
tara.

Ohitura txarrekoa da txingarra
edo beste edozein hatzamarrekin
sudur zuloak zirikatzea.

Gizon batzuek ez dute usantzen.
Hobe? Batzuetan bai. Baifia sudu-
rraren akatsa da hori, usai egitea
ere bere eginbeharretakoa da-eta.
Baita negozioak urruti askora usan-
tzen dituzten gizonak ere badira:
ez da horrelako txakurrik!

Neguan sudur morea duenak zen-
bat alkool edan ote du bere bi-
zitzan?

Arnasa hartzeko eta usai egite-
ko.

Hortarako sudur [uzeak hobeak
izango dira noski! Ez ba. Zapalak,
motxak eta |uzeak beren artean go-
rabehera haundirik ez darabilkite.
Denak berdifiak balira, sudurrak ez
lioke emanga gizonari orain ematen
dion norberetasun kutsu hori; as-
kotza, bariedadea ere beharrezkoa
da eta atsegingarria gaifiera. Baifia
japondarrak beren sudur motxekin,
beltzak zapala dutela eta euskaldu-
nak luzeagoarekin, ia berdin usan-
tzen dugu: txakurrak baifio gutxia-
go eta otsoak baifio gehiago.

Gizon azkarrak swdur ederrekoak
dirala entzun izan dugu. Badaiteke
hala izatea. Lehen esandako bi hel-
buruak eta besteren bat betetzen
ote ditu ba sudurrak? Daitekeena

a.

Haundia dala edo txikia dala, ha-
maika esaera eta kontu sortu ditu
gizonak sudurrari buruz. Hara ipui
zahar bat:

Zortzi urte ezkongai igaro ondo-
ren, mutillak neskari agur esan na-
hi zion, baina, jakina, ez omen zan
ausartzen.

Orduan neskaren aitagana jo
zuan eta bere asmoa nola-hala
adierazi zion. Gizonak galdetu zion:

—Baifia zer gertatu zaik erabaki
hau hartzeko?

—I/zan ere, erantzun zion gaz-
teak zer esan asmatu eziiik, zure
alabak falta bat du.

—Ze falta?

—Sudurra haundiegia!

—Hori ez duk falta, mutil, hori
«sobra» duk!

lpuiak ipui, kontuak kontu, ba-
koitzak sudur bana dugu.

ALKORTA

BADA GARAIA

Apirrilaren haseraz geroztik Viet-
-Nam-dikako berriak nagusitu dira
berriro aldizkarien lehenengo orrial-
deez. Odolaren eta deihadarren sa-
ri lazkarria ordainduz, Viet-namda-
rrek berriz lortu dute mundua be-
retaz oroitzea. Bonbaketak inoiz
baino urrunago joan bide dira di-
namita-ketaz eta zigor-hedaduraz:
850 hegazkin-mordo Iparraldera atzo
joanak!

Gizona edozein egoeratan ohi-
izen omen da. Eta Viet-Nam-go ka-
soan hau gauza nabarmena da
(Gauza bera gertatzen ari zaigu
Ulster-i buruz). Alegia: nahiz han-
go egoera benetan izugarria izan,
ohitu egin gara; eta zuzenbideak
han zer eskatuko ote lukean ez
dute batzuek garbi ikusten. Areago:
zenbaitek (gutxik nik uste) komu-
nisten jokoa egin bildurrez, hilkin-
tzak eta bonbaketak gora joatean
txalo jotzen du!

Pozoinketa nagusitu da gutzaz,
beraz. «Intoxication», alegia.

Pozoinketa-kasu horietan, oso ona
izaten da, ene ustez, problema itzu-
letara jartzea. Zenbait korapilo as-
katzeko, oso jokabide argi-emale
izaten zait hau; eta oso gogoko
dut nik bederen.

Washington-ek, Nixonek esan be-
rii duenez, ez du inolaz ere ontzat
hartuko Viet-Nam-en komunistak na-
gusitzea. Bego.

Irakurleak dakikeanez, = ltali-ba-
rruan dagoen erresuma askatu ttiki-
-ttiki bat da San Marino. Eta San
Marinon, jakina denez, komunistak
dira nagusi. San Marino-ko gober-
nua, beraz, Viet-Kongen alde ego-
tea normala da. Nixonek eskubi-
derik baldin badu komunistak han
nagusitzera «inolaz ere ez uzteko»,
San-Marinok ere baluke (zergatik
ez?) gauzak bestaldera «inolaz eres
ez onartzeko. Zer falta du? Inda-
rra. Nixon-en jakabidea onartzea,
beraz, indarraren nagusikeria onar-
tzea da; eta fazismo-mota guztien
kakoa onartzea.

Goazen aurrera, ordea. URSS-ek
indarra badu.

Eman dezagun, beraz, URSS-ek,
Hanoi-ko gobernuaren egokitasunaz
sinetsirik, eta beti ere Washing-
ton-en jokabide berbera harturik
(alegia: maite ez dituen joerako
gobernuak «inolaz ere» nagusitze-
ra ez uztekoa) Ipar-Viet-Nam-era
«kontseilari  militarrak»  bidaltzen
hasten dela: 500.000 «marines»; eta
URSS-en VIl Armada, hegazpinak
eta guzti, hara agertzen dela; eta
egunero, 850 hegazkin-mordo bidal-
tzen dituela bonbaka Saigon-a. Zer
esango genuke?

Eman dezagun orain, beste alde
batetik arazoa aztertzeko, Viet-Nam-
-darrak lehorrera direla Kalifornia-
ko itsasertzean: beste 500.000
«marines» hain zuzen, Amerikata-
rrek memento batez izan zituzten
hainbat; eta egunero, Washington-
-en «burgesak» nagusi ez daitezen,
850 hegazkin-bonbaketa egiten di-
tuztela egunero Chicago, Cincinatti,
New York, Miami, Filadelfia eta
abar suntsituz. Eta horrela urtetan
barrena, eta 1995era arte gutxie-
nez. Zer pentsatuko genuke?

Oraindik ere beste argibide bat.
Eman dezagun Maok ezin dezake-
ala jasan Mexicoko gobernu «bur-
gesa»; eta, Nixonen bideari jarrai-
tuz, Mexikon 500.000 «marines» le-
horrera dituela, eta Txinako VII
Armada jaun-da-jabe dabilela Me-
xikoko kolkoan, bazterrak «bake-
tzen»; baita Cuernavaca, Guadala-
jara, Mexiko, Acapulco, eta abar,
egunero bonbaka xehazten. Zer
esango genuke?

Erantzuna ez litzake zalantzakoa
izango: inperialismo-ekintza ikara-
garri horiek arras gaitzetsi beha-
rra dago, atzerritar okupazio horiek
atzera behar dira egin. Hitz batez:
kanpora okupatzaileak! esango lu-
teke denek. Eta gero, gerokoak.

Zergatik ez, hortaz, gaurko gudu
ikaragarri eta ezin bidegabeago ho-
rretaz? Komunistak nagusituko di-

rela esateak ez du ezer garbitzen,
komunista ez diren hauek edo haiek
nagusituko direla esateak garbitu-
ko ez lukean bezala. Alde batetik,
ez da inolaz ere gauza segurua
Ipar-Viet-Nam-go herriak gaur Ha-
noiko gobernua zinez eta bihotzez
maite ez duenik. Eta bestetik he-
rri txikiek ez baduet beren buruz
beren etorkizuna hautatzeko esku-
biderik, onartua dugu, besterik ga-
be, iohaneko legea; eta, atsotitza-
ri jarraituz, arrain txikiek handien
janari izateak beste etorkizunik ez
dute.

Hitz ederrak ez dira falta. Hori
badakigu. Beti aurkitu izan dituzte
indartsuek hitz anpurusak eta aitze-
kia sakrautak beren sarraskiak zu-
zenesteko. Ameriketako koloniza-
zioa «indioen arimak salbatzeko-
tan» burutu omen zen; 1968an «so-
zialismoa salbatezkotan» sartu
omen ziren Pragara atzerritar ar-
madak; orain eskuindarrek diote-
nez, Viet-Namdar «gizajoak komu-
nismoaren atzapar ikaragarrietatik»
begiratzekotan sartu omen dira ha-
ra amerikatarrak; Biafrako genozi-
dioa «Afrika batuaren zerbitzutan»
osatu omen zen; eta Erromatarrek,
orain dela hogei mende, «<herri ba-
sak barbarokeriatik ateratzekotan»,
omen, menperatu zituzten Europako
herri guztiak.

Ala inperialismo guztiak gaitzes-
ten dira; ala atea zabalik uzten zaie
kolore guztietako zapalkuntzei. Ala
Viet-Nam-go gudua osoki kondena-
tzen da eta, beraz, gero zer gerta
ere, amerikatrren aldegiera eska-
tzen; ala Praga, Biafra, Budapest,
Ulster, eta irakurleak dakizkien
gainerakoak, onartu beharra dago.
Ateka hertsia baita, benetan.

Zalantzarik gabe, beraz, guk ere
«USA, go home» famatua esaten
dugu. Viet-Nam-go herri zoritxarre-
koak hogei-ta-hamar urte honetan
ordaindu duen odol-saria aski eta
sobera ere baita.

LARRESORO

BARTZE

BAI, asperturik dago Bartzelona.
Izki aundietan irakurri ahal izan
dut. Bostehun etxe itxi arazi ditu
Gobernuak egunotan.

Tankera eta elburu berdintsuko
etxeak ziran gainera agiriaren oha-
rrez adierazten zaigunez. Tabernak,
gau-biltokiak, kafeteriak eta abar.

Orregatik diot Bartzelona asper-
turik eta ilda dagoela. Ez da be-
rriketa egun gutxiren barruan one-
lako bostehun leku istea.

Baina gehiena arritzen nauena ez
da onelako bostehun leku istea, itxi
ditezkeen orrenbeste leku egoteak
baizik. Ez dut uste zabaldu ziran
egunetik itxi beharrekoak izango zi-
renik. Baifia batpatean isteak auxe
esan nahi du: «zaitu» gabe zeu-
dela. Zerk behartu du itxiaraztea?
Diru-ostutzeak, n e s k a-lapurretak,
droga-saltzeak eta onelako oker
aundiak behartu dute itxiaraztera.

Baina eldu dezaiogun zezenari
adarretatik. Murgildu gaitezen ara-
zoaren barruan. Sar gaitean gogo-
eta sakonean.

Ez dago wurrutira joan beharrik
onelako dantzategi, jolastegi eta
gau-txoritzarako lekuak ugaltzen ari
direla jakiteko. Ez dut guzti onen
aurka ezertxo ere. Garai bakoitzak
bere jolaskerak ditu eta ez dut
uste orregatik gaurko gazteak le-
hengoak baifio okerragoak direnik.
Aski da lehengo gazteen ibilleren
berri jakitea.

Lehen ez genduen diru-bide berri

ONA ASPERTUA

baten aurrean gaude. Eta ori dela
eta batek baifio gehiagok arkitu
dute lantegia. Eta eskuratu da,
agian, erbeste-errietako diru gizen
eta ezea ere.

Zalantzarik ez dago, nik baime-
naren jabe beharko nuke autogin-
tzarako lantoki bat eraikitzeko. Bai-
fa lehendik bazter guztiak aseak
badaude, ukatu egingo didate bai-
mena. Diru-etxeak berak izango di-
ra aurrena dirua ukatuko didatenak.
Eta autogintzarakoakin bezalaxe,
berdin, gertatuko litzaidake beste
edozer langintzarakoakin ere. Ez di-
ruaren laguntzarik eta ez legearen
baimenik eskuratuko nuke. Eta arra-
zoi osoz. Alferrik egitea da aska,
iturri agortuaren aurrean. Kalteta-
rako sortzea diru-bide eta etekifik
gabeko lantokia.

Baifia gero eta diru gehiago ixur-
tzen duen iturria izan behar du jo-
lasgintzak. Ez du agortzeko itxura-
rik eduki behar. Diru-poltsa erraz
betetzen duen iturria izan behar du.
Baina ortan sartu dan dirutzan pen-
tsatzen asten danean gauzak asko
arretzen eta nahasten dira.

Eziiezko ugalmena, noski, diru-
-laguntzarik gabe. Nork bere diru-
tik eraiki dezake bat edo beste.
Orrenbeste, ordea, ezifiezkoa da
ifiongo diru-laguntzarik gabe. Zalan-
tzarik gabe dirudunen edo diru-
-etxeen laguntza behar da ortarako.

Agian ez diteke gaitzetsi joka-
bide au besterik gabe. Baifia onar-
tu al diteke etxagintzarako, esko-
letarako, autobideetarako eta ain-

beste gauzatarako diru premia da-
goen lurraldean?

Baifia  zenbaiten lotsarik ezak
arritzen nau gehien. Leku oiei guz-
tiei bizia ematen dien gazteei bo-
tatzen zaie errua. Gazteek ari omen
dira ohitura on guztiak galtzen. Erru
aundiagoa du, noski, ortarako erraz-
tasunak eta dirua ematen duenak.

Erantzun beharko dute gazteek
beren jokabideez. Ez dute erantzun-
kizun arifiagoa, ordea, ortarako bi-
deak jarri dituztenak. Umeak zer
dakite, bada? Ala erakutsi izan zai-
gu, umeek ikus dezaketen tokian
ez uzteko ezer, ondo gordetzeko
baizik.

Artadi

Zuzenadaria:

MIREN JONE AZURZA
ARISTEGIETA

Nafarroa-Kantauri eta Aragoi-
ko Kaputxinoak argitaratua
(Kale Nagusia, 50-1.° Burlada-
Pamplona).

Donestian: Okendo, 22

Tel. 426666

ARPIDE SARIA:

Barruan 300 pezeta
Karreo batasune-
tako errietan 350 pezeta
Atzerrietako bes-
te errietan 370 pezeta
Aidez Aurrez gai-
detu
Saimetan (ale
oitza) 7 pezeta






